
ਕੋਈ ਨਾ ਉਹਨੂੰ ਡਰਾਵੇ।

ਕਲਫੋਰਨੀਆ-:ਗਲੀਆਂ ਵਿੱਚ ਜੇ ਮਰਨ ਭਿਖਾਰੀ,

ਧੂਮ ਕੇਤੂ ਨਾਂ ਟੁੱਟਦੇ ਦਿੱਸਣ;

ਐਪਰ ਜੇ ਕੋਈ ਰਾਜਾ ਮਰਦਾ,

ਅੱਗ ਬਹਿਸ਼ਤੀਂ ਲੱਗੇ।

ਸੀਜ਼ਰ-:ਮਰਨ ਬਹਾਦਰ ਇੱਕੋ ਵਾਰੀਂ,

ਕਾਇਰ ਸੌ ਸੌ ਵਾਰੀਂ ਮਰਦੇ

ਮੌਤ ਆਉਣ ਤੋਂ ਪਹਿਲਾਂ।

ਸਭ ਤੋਂ ਵੱਡਾ ਇੱਕ ਅਚੰਭਾ

ਇਸ ਦੁਨੀਆ ਦੇ ਉਤੇ:

ਮੌਤ ਹੈ ਸੱਚੀ ਜੀਵਨ ਝੂਠਾ,

ਜੋ ਜੰਮਿਆ ਸੋ ਮਰ ਸੀ

ਫਿਰ ਕਿਉਂ ਡਰੇ ਮਨੁੱਖ ਏਸ ਤੋਂ

ਬੜੀ ਹੈਰਾਨੀ ਹੈ ਇਸ ਗੱਲ ਦੀ:

ਮੌਤ ਹੀ ਜੇਕਰ ਅੰਤ ਨਿਰਧਾਰਤ,

ਰੁੱਕ ਨਹੀਂ ਸਕਦਾ ਪੱਕਾ ਹੋਸੀ।

-ਗ਼ੁਲਾਮ ਦਾ ਮੁੜ ਪ੍ਰਵੇਸ਼-

ਕੀ ਆਖਿਆ ਭਵਿਖ-ਵਾਚਕਾਂ?

ਗ਼ੁਲਾਮ-:ਕਹਿੰਦੇ ਅੱਜ ਨਹੀਂ ਜਾਣਾ ਬਾਹਰ,

ਅੱਪਸ਼ਗਨ ਬੜਾ ਹੈ ਹੋਇਆ-

ਕੁਰਬਾਨੀ ਦੇ ਜਾਨਵਰ ਦੀਆਂ

ਜਦੋਂ ਆਂਦਰਾਂ ਕੱਢੀਆਂ

ਦਿਲ ਉਸ ਦਾ ਨਾ ਲੱਭਾ ਅੰਦਰ!

ਸੀਜ਼ਰ-:ਕਾਇਰਤਾ ਨੂੰ ਪਾਉਣ ਮਲਾਮਤ,

ਦਿਓਤੇ ਇਹ ਕੁਝ ਕਰ ਕੇ;

ਸੀਜ਼ਰ ਕੋਈ ਕਾਇਰ ਨਹੀਂ ਹੈ,

ਬੈਠੂ ਘਰ ਜੋ ਡਰਕੇ;

ਹਿਰਦੇ-ਹੀਣ ਬਲੀ ਦਾ ਬੱਕਰਾ

ਕੋਈ ਨਾ ਉਸ ਨੂੰ ਆਖੇ।

ਖਤਰਿਓਂ ਵੱਡਾ ਖਤਰਾ ਸੀਜ਼ਰ,

ਇਹ 'ਖਤਰਾ' ਵੀ ਜਾਣੇ

ਅਸੀਂ ਦੋਵੇਂ ਹਾਂ ਬੱਬਰ ਸ਼ੇਰ,

